ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

1. Կարգավորման ենթակա խնդիրը.
Հայաստանի Հանրապետության կառավարության ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, ինչպես նաև Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է Հայաստանի Հանրապետության պետական եկամուտների կոմիտեին (այսուհետ՝ Կոմիտե) ՀՀ օրենսդրությամբ վերապահված լիազորությունները պատշաճ իրականացնելու անհրաժեշտությամբ։

2. Ընթացիկ իրավիճակը և իրավական ակտի ընդունման անհրաժեշտությունը․
2.2 [bookmark: _GoBack]2.1 Կոմիտեի կառուցվածքային ստորաբաժանումներում (մաքսատուն-վարչություններում, մաքսակետերում, հարկային տեսչություն-վարչություններում) առկա են մուտք և ելք վերահսկող սարքավորումներ, որոնցով ապահովվում է տվյալ ստորաբաժանումների գործունեության նկատմամբ հսկողություն, ինչպես նաև այդ մասով իրականացվում է տեխնիկական միջոցներով տեղեկատվական անվտանգության և պաշտպանվածության ապահովում։ Ներկայումս անհրաժեշտություն է առաջացել համալրել այդպիսի սարքավորումներն այն վայրերում, որտեղ դրանք առկա չեն եղել՝ մասնավորապես թվով 10 մաքսային տերմինալներում և թվով 12 մաքսային կետ-բաժիններում և հարկային տեսչություններում համակարգի արդյունավետ և լիարժեք աշխատանքն ապահովելու նպատակով։ Նշվածով պայմանավորված անհրաժեշտ է կատարել վերաբաշխում 6,144.0  հազ. դրամի չափով և քանի որ արդեն իսկ կնքվել էր պայմանագիր, սակայն 6 ամսյա ժամկետը ավարտվել է, ուստի գնման ընթացակարգը կկազմակերպվի ՀՄԱ-ով:
2.3 Կոմիտեում նախաձեռնվել է մոնիթորինգային կենտրոնի ստեղծման գործընթաց, մասնավորապես՝ նախատեսվում է տեսահսկման համակարգի միջոցով մեկ կետից մաքսային կետ-բաժիններում իրականացվող գործառույթների ամենօրյա (24/7) ռեժիմով մոնիթորինգի և վերլուծության իրականացում, ինչի արդյունքում կբարձրացվի մաքսային գործառնությունների վերահսկողության նկատմամբ արդյունավետությունը և հնարավորություն կստեղծվի վեր հանված խնդիրներին արագ արձագանքելու և վերացնելու համար։ Նշվածով պայմանավորված՝ սեղանի համակարգիչների ձեռքբերման նպատակով անհրաժեշտ է կատարել վերաբաշխում 2,821.5 հազ. դրամի չափով և քանի որ արդեն իսկ կնքվել էր պայմանագիր, սակայն 6 ամսյա ժամկետը ավարտվել է, ուստի գնման ընթացակարգը կկազմակերպվի ՀՄԱ-ով:
2.4 Կոմիտեի կառուցվածքային ստորաբաժանումներում (մաքսատուն-վարչություններում, մաքսակետերում, հարկային տեսչություն-վարչություններում) առկա են տեսահսկման համակարգեր, որոնցով ապահովվում է տվյալ ստորաբաժանումների գործունեության նկատմամբ հսկողություն, ինչպես նաև այդ մասով իրականացվում է տեխնիկական միջոցներով տեղեկատվական անվտանգության և պաշտպանվածության ապահովում։ Տարիներ շարունակ տեսահսկման համակարգերում պարբերաբար առաջացող խափանումների կարգաբերումը, մասնավորապես՝ սարքավորումների փոխարինումն իրականացվել է Կոմիտեում տարիներ առաջ իրականացված վերակազմակերպումների արդյունքում ապամոնտաժված և օգտագործման համար պիտանի սարքավորումների միջոցով, որոնք այժմ սպառվել են։ Ընդ որում, ներկայումս արդեն իսկ առկա են խափանված սարքավորումներ, որոնք անհրաժեշտ է փոխարինել՝ համակարգի անխափան և արդյունավետ աշխատանքն ապահովելու նպատակով։ Նշվածով պայմանավորված անհրաժեշտ է կազմակերպել գնման գործընթաց ընդհանուր 7,145.0 հազ. դրամ արժեքով։
2.5 Կոմիտեի Արևելյան մաքսատուն-վարչության Բագրատաշենի մաքսային կետ-բաժնի մաքսային հսկողության և ձևակերպումների, մաքսային հսկողության և սպասարկման բարելավման, տրանսպորտային միջոցների հոսքերի արդյունավետ կազմակերպման նպատակով վերակառուցման աշխատանքների նախագծանախահաշվային փաստաթղթերի կազմման համար 2022 թվականի մայիսի 13-ին «Համաշիննախագիծ» ՍՊԸ-ի հետ կնքվել է թիվ ՊԵԿ-ԳՀԽԱՇՁԲ-22/1 պայմանագիրը, որի անհրաժեշտությունը պայմանավորված է Համաշխարհային բանկի կողմից, Միացյալ Թագավորության կառավարության «Լավ կառավարման հիմնադրամի» աջակցությամբ մշակված՝ պետական սահմանի անցման կետերում անձանց, ապրանքների և տրանսպորտային միջոցների՝ ՀՀ սահմանով տեղափոխման բիզնես-գործընթացների օրինակելի մոդելի ներդրման շրջանակներում Բագրատաշենի անցման կետում մաքսային մարմինների կողմից իրականացվող աշխատանքների բարեփոխմամբ։ Հիմնականում նախատեսվում է իրականացնել ենթակառուցվածքային հետևյալ փոփոխությունները․
· Բեռնատար տրանսպորտային միջոցների՝ դեպի Հայաստանի Հանրապետություն մուտքի և Հայաստանի Հանրապետությունից ելքի ուղղություններում ավելացնել մեկական հոսքուղի՝ համապատասխան շվաքարաններով։ Լրացուցիչ հոսքուղիները հնարավորություն կտան տրանսպորտային միջոցների հերթերը հասցնել նվազագույնի, ինչպես նաև պարզեցված ընթացակարգերով հսկողության ենթակա ապրանքների համար օգտագործել առանձնացված հոսքուղի․
• Պետական սահմանի անցման կետի վարչական շենքի՝ ուղևորների անցման համար նախատեսված սրահները լայնացնել՝ ապակեպատ միջնորմերը վարչական շենքի հարակից քայլուղու չափով առաջ տեղափոխելու միջոցով։ Փոփոխությունը հնարավորություն կտա սրահներում լիարժեք ձևով կիրառել ուղևորների հսկողության երկուղի համակարգը․ 
• Մանրակրկիտ զննման անգարի հարակից տարածքից բացել տրանսպորտային միջոցի՝ պետական սահմանի անցման կետից լրացուցիչ ելք՝ համապատասխան տաղավարով և ուղեփակոցով։ Փոփոխությունը հնարավորություն կտա կարգավորել տրանսպորտային միջոցների հոսքերը և խուսափել կուտակումներից․
• Սննդամթերքի անվտանգության տեսչական մարմնի շենքի հարակից տարածքը ձևափոխել մաքսային հսկողության տակ գտնվող մարդատար տրանսպորտային միջոցների կայանատեղիի, ինչը ևս հնարավորություն կտա կարգավորել հոսքերը և կբարձրացնի մաքսային հսկողության արդյունավետությունը․
• Դեպի պետական սահմանի անցման կետ բերող ճանապարհը լայնացնել՝ կառուցելով նաև մայթ և տեղադրելով բավարար չափով լուսավորության սյուններ։ Ներկա ճանապարհը, նեղ լինելու պատճառով, խիստ անհարմար է հանդիպակաց ուղղություններով շարժվող տրանսպորտային միջոցների երթևեկության համար․
• Առաջարկվող փոփոխություններով պայմանավորված՝ պետական սահմանի անցման կետում և վարչական շենքի սրահներում տեղադրել ուղղորդող տեղեկատվական վահանակներ և իրականացնել անհրաժեշտ գծանշում։
Նախագծի հայեցակարգի («Մեկ կանգառ, մեկ պատուհան» սկզբունքի կիրառման և ՀՀ պետական այլ մարմինների կողմից մաքսակետում իրականավող գործառույթների փոփոխություններ), ինչպես նաև նախագծման տեխնիկական առաջադրանքի փոփոխություններով և ժամանակի սղությամբ պայմանավորված (2022 թվականի բյուջետային տարվա ավարտ) նախագծման աշխատանքներն ավարտին չեն հասցվել և հատկացված ֆինանսական միջոցները  վերադարձվել են ՀՀ 2022թ. պետական բյուջե: Ներկայումս աշխատանքներն ավարտին հասցնելու նպատակով անհրաժեշտություն է առաջացել ՀՀ 2023թ. պետական բյուջեով նախատեսել համապատասխան ֆինանսական միջոցներ: 

3. Կարգավորման նպատակը և ակնկալվող արդյունքը․ 
1. Կոմիտեի կառուցվածքայի ստորաբաժանումներին վերապահված գործառույթների անխափան և արդյունավետ իրականացման և տեխնիկական միջոցներով անվտանգության, այդ թվում՝ տեղեկատվական, շարունակականության ապահովման նպատակով անհրաժեշտ է հատկացնել 16,110.5 հազ. դրամ։ 
2. «Համաշիննախագիծ» ՍՊԸ-ի հետ կնքված թիվ ՊԵԿ-ԳՀԽԱՇՁԲ-22/1 պայմանագրով նախատեսված նախագծանախահաշվային փաստաթղթերի կատարողական ակտերը ներկայացվել են 2023 թվականի մարտի 6-ին, որոնց համար սահմանված կարգով վճարում իրականացնելու նպատակով անհրաժեշտ է հատկացնել 4,350․0 հազ․ դրամ։ 
Ելնելով վերոգրյալից Նախագծով առաջարկվում է ՀՀ 2023 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել միջոցառումների միջև վերաբաշխում՝ 20,460.5 հազ. դրամի չափով:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:	
3. Ակնկալվող արդյունքը՝ Վերոնշյալ առաջնահերթ խնդիրների լուծում, Կոմիտեի բնականոն գործունեություն:
4. Կապը ռազմավարական փաստաթղթերի հետ․ Հայաստանի վերափոխման ռազմավարություն 2050,  Կառավարության 2021-2026թթ․ ծրագիր, ոլորտային և/կամ այլ ռազմավարություններ՝  կապը նշված ծրագրերի հետ բացակայում է։
 3.2.4. կետ - Բագրատաշենի մաքսակետի ենթակառուցվածքների արդիականացում (ՄԻՋՈՑԱՌՈՒՄ՝ արդիականացնել Բագրատաշենի մաքսակետի ենթակառուցվածքները` Հայաստանի Հանրապետության կառավարության և Վրաստանի կառավարության միջև 2014 թվականի դեկտեմբերի 24-ին ստորագրված «Հայաստանի Հանրապետության և Վրաստանի պետական սահմանի «Սադախլո-Բագրատաշեն» անցման կետի տարածքում` Դեբեդ գետի վրա նոր կամրջի կառուցման վերաբերյալ» համաձայնագրի համաձայն իրականացվող կամրջի կառուցմամբ պայմանավորված):
5. Նախագծի մշակման գործընթացում ներգրավված ինստիտուտները և անձինք՝
ՀՀ պետական եկամուտների կոմիտե:

